
治之要

十二月開甜水渠

　〈西安城中水鹵不可飲李文忠奏請鑿渠引龍首渠水入城縈繞民舍始得甘飲〉

詔徵天下博學老成之士先是　上謂禮部曰爲國得寶

不如薦賢朕自臨御以來十有二年思得賢士以熙庶績

然博學老成之士匿德藏光甘于窮餓不肯輕出宜下有

司悉心推訪禮送于朝朕將顯用之至是皆至京師時江

西布政使沈立本遣人招故元吏部侍郎伯顏子中子中

飲鴆死

　〈子中西域入通春秋五領鄕薦累官至江西行省都事陳友諒陷贑州子中募壯士復城不克閒道入福建行〉

　〈省子中出奇計收復建昌遂浮海獻捷元都授福建行省郎中累遷至吏部侍郎出使廣東比至而廣己歸附〉

　〈子中墜馬求死不得折一足於是變姓名浪跡江湖時居進賢北山先是其妻子己爲江西參政楊憲送京師〉

　〈有弔之者子中答曰吾身且不有奚暇顧妻子哉誓不復仕嘗懷鴆自隨曰有強我者當以死答之郡縣聞而〉

　〈義之不之強至是立本專使招之子中慨然曰吾今死亦晚矣乃具牲酒祭其祖父師友作歌七章飲鴆而死〉

徽寧國府訓導陳迪爲翰林編修○番禺知縣奏言廣東

鎮守永嘉侯朱亮祖不法數十事皆實　上徵還以其功

臣不下吏但罷職令居京師未幾病卒仍以侯禮賜葬○

貶右丞相汪廣洋于海南道卒

　〈廣洋與胡惟庸同在相位惟庸所爲不法廣洋知而不言　上察其然勑以洗心補過廣洋內不自安久之占〉

　〈城貢物使者旣至廣洋不爲引見　上下書切責之廣洋罹甚至是御史中丞凃節言誠意伯劉基爲胡惟庸〉

--

　〈毒死廣洋宜知狀　上問廣洋廣洋對無是事　上頗聞其實因責廣洋欺紿居海南州次太平復遣使勑之〉

　〈廣洋得賜書懼甚遂自縊死〉

訪求卜筮人

庚申〈洪武十三年〉

正月丞相胡惟庸等謀逆內史雲奇發其事皆伏誅

　〈胡惟庸黨逆謀已定誑言所居井湧醴泉邀　上往觀惟庸居第近西華門守門內史雲奇知其謀秉輿將西〉

　〈出奇走衝蹕道勒馬銜言狀氣方勃舌鴃不能達意上怒其不敬左右撾棰亂下奇垂斃右臂將折猶尙指〉

　〈賊臣第弗爲痛霜　上方悟登城眺察則見彼第內兵甲伏屛帷閒數匝　上亟反遣兵圍其第罪人一一就〉

　〈縳幷其黨御史大夫陳寧中丞凃節等皆伏誅　上召雲奇死矣深悼之追封右少監賜葬錘山命有司春秋〉

　〈致祭仍給酒掃户六人〉

　〈按惟庸自楊憲誅後總中書政事專生殺黜陟以咨威福內外諸司封事有病已者輙匿不聞四方奔競者越〉

　〈其門諸武臣多附之徐達嘗言于　上惟庸忌之達有閽者福壽惟庸陰誘爲已用冀以圖達乃爲福壽所潑〉

　〈昔劉基亦言庸不可用知而恨之會基病以毒藥中之事在八年正月惟庸兄女妻善長從子祐相結擅機安〉

　〈吉侯陸仲亨平凉侯費聚見庸專政往來益密庸令達管軍馬又與陳寧在省中閱天下軍馬籍令都督毛釀〉

　〈取衛士劉遇寶及亡命魏文進等爲心膂太僕寺丞李存義善長之弟惟庸之婿父也以親故往來惟庸家密〉

　〈令存義以邪謀說善長事皆未發會惟庸子有馬馳驟于市奔入輓輅中傷死惟庸殺輓輅者　上怒命償其〉

　〈死惟庸請以金帛給其家　上不許凃節乃上變吿時商暠謫降中書省吏亦以惟庸陰事吿　上命羣臣更〉

　〈訊惟庸辭窮不能隱遂論死又以凃節本爲惟庸謀主見事不成始上變吿乃誅節倂陳寧餘黨皆伏誅〉

胡惟庸辭連李善長陸仲亨羣臣請罪之　上曰朕初起

兵時善長來謁所言多合吾意遂命掌書記贊計畫功成

